Джэдгъэф Борис «Си анэбзэ, си адыгэбзэ»
                                                                       Абгъуэм къик1ыу бгъэр лъэтэнум,
                                                                       Хуейкъэ дамэр ишэщ1ын?
                                                                       Ц1ыхум ц1ыхуу зилъытэжым,
                                                                       Хуейкъэ и бзэр ищ1эжын?

Мурадхэр:
      - Ц1ыхум и анэдэлъхубзэм нэхърэ нэхъ лъап1э зэрыщымы1эр псэк1э еджак1уэхэм зыхегъэщ1эн;
      - я бзэм пщ1э хуащ1у, ф1ыуэ ялъагъуу, ирипсалъэу, я гупсысэ хуиту къра1уатэу егъэсэн;
      - бзэр к1уэдмэ, лъэпкъри зэрык1уэдыр хьэкъ ящыщ1ын.

             Урокым и ек1уэк1ык1эр
1. Сэлам зыдох.
(Фи махуэ ф1ыуэ, ц1ык1ухэ, тыншу фыт1ыс. Фи 1э ц1ык1ухэр зэщыфхъуэт. Зэхэфщ1а хуабагъэ? Мис а хуабагъэр ди гум илъу дерсым (урокым) щ1ыдодзэ. Хьэщ1эхэми захудогъазэри сэлам ядох
2. Хэзышэ псалъэмакъ
(Нобэ урокыр щ1эздзэну сыхуейщ ди адыгэ усак1уэ К1уащ Бет1ал и усэ сатырхэмк1э.
           - Сыт хуэдэ гупсысэ ящ1элъ мы усэ сатырхэм?
           - Сытым дыкъыхураджэрэ?
            (Упщ1эхэм жэуап ират)
       3.Пэжщ, бзэм нэхъ лъап1э ц1ыхум и1энукъым. Уи бзэр пщ1эн, бгъэлъэп1эн хуейщ. Абы уримыпсалъэмэ, к1уэдыжынущ. Бзэр пф1эк1уэдмэ,лъэпкъри к1уэдынущ.Дыхуэвгъэсакъ, дывгъэхъумэ ди бзэр!
     Зэрыфлъагъущи, ауэ сытми къэсхьакъым мы усэ сатырхэр.
    Ди урокым и темэр :  Джэдгъэф Борис « Си анэбзэ, си адыгэбзэ»

4.Презентацэ
(Джэдгъэф Борис теухуауэ Джатэ Каринэ игъэхьэзыра лэжьыгъэм доплъ)

5.Бзэм темыпсэлъыхьа, и гугъу зымыщ1а усак1уэ, тхак1уэ щы1эу къыщ1эк1ынкъым. Дыкъевгъаджэт ди усак1уэхэм я бзэм хужа1а псалъэ гуапэхэм

( Къоджэхэр

6.Иджы девгъэплъыт – дэри къэдывгъэгупсысыт ди бзэм теухуауэ мыпхуэдэ жы1эгъуэхэр

(Еджак1уэхэм езыхэм жа1э)

7.Словарнэ лэжьыгъэ.

«Си анэбзэ, си адыгэбзэ» усэм сакъыхуоджэ.
(Ягу ирихьарэ иримыхьарэ щ1эупщ1эн)

8.Езы еджак1уэхэр къегъэджэн(3-4 хуэдиз)

9.Къэтпщытэнти иджы усэр къызэрыдгуры1уар.

Упщ1эхэм жэуап ират

- Сыт усэм и гупсысэ нэхъыщхьэр?

- Усак1уэм и бзэм хуи1э лъагъуныгъэр дауэ къатщ1эрэ?
( Къегъэгъуэтауэ къегъэджэн тхылъымк1э)

- Усэм дыкъыщеджэк1э сытхэр ди нэгу къыщ1ыхьэрэ?

(3-4 тегъэпсэлъыхьын)

- Сытхэм иригъэщхьрэ усак1уэм и анэдэлъхубзэр?

- Псэ зы1умытым псэ 1уту къыщигъэлъагъуэхэр къэвгъуэт

- Мы худож.1эмалым сыту п1эрэ зэреджэр?
(Къэгъэпсэуныгъэ, олицетворенэ)

- Иджыри сыт хуэдэ 1эмал дрихьэл1эрэ?
(эпитет- бзэ дахэ, анэ дыщэ)


10. Зэрытлъагъущи усэр псоми дигу дыхьащ ик1и къыдгуры1уащ. Мыр усэм и мызакъуэу ик1и уэрэдщ. Усак1уэ псоми къехъул1эркъым я усэхэм макъамэ щ1алъхьэныр. Джэдгъэф Борис ар къызэхъул1ахэм ящыщщ.

- Дода1уэ уэрэдым


- Уэрэд нэужьым сыт жыт1эфыну?

(тегъэпсэлъыхьын

11.Урокыр къызэщ1экъуэжын(рефлексия)

- Фигу ирихьа урокыр?
- Сыт щ1эуэ къэфщ1а?
(топсэлъыхь)

- Темэщ1эмк1э синквейн зэхыдолъхьэ




     
 

        
